
zelatan 
Larramendi eta Lewis 

"Ederra egin ziguk orain Patxi Al-
tunak" pentsatu duke zenbaitek. Larra-
mendik euskara osotara ahaztu zuela, 
eta oso berandu, bere biziera osoa ia ia 
erdera hutsez egin ondoren, azkeneko 
urteetan bakarrik berreuskaldundu 
zela... Baina niri oso garrantzitsu iru-
ditu zail azpeitiarraren aurkikuntza; eta 
ez guztiz harritzekoa. Ez baita inolaz 
ere bere abertzaletzea horrela burutu 
duen lehenengoa izan; eta ez baita az-
kenekoa izango (Telletxea mintza be-
kigu). 

Gogoan dut, esate baterako, Sander 
Lewis galestar idazle eta abertzalea. 
Haurtzaroan Liverpoola eramanda, 
gaztaroan barrena ez zuen ingelesez 
baizik egin; eta geroago, berriro Ga-
lesa itzuli zenean, "Kimri" —era hu-
tsez mintzo zen herri txiki batean fin-
katu zen; eta, horretara, ''kimri"—dun 
berri bihurtu zen, nazio hizkuntza 
erabat menderatuz, eta batera Galesko 
mogimendu politikoa eta kulturala 
sortuz. 

Ezta hori, jakina, denen kasoa. Gure 
Unamuno, adibidez, ez zen Sala-
mancan abertzaletu, eta ez gutxiagorik 
ere. 

Baina badirudi joera nagusiaren au-
rrean gaudela: gauzak galdu ondoren 
estimatzen ditu gizonak. Gauza bera 
herriek ere. 

Euskal abertzaletasuna Bilbo erdal-
dunduan sortu zen, eta ez Oñatin edo 
Astunen. Ben Bellak gartzelan berres-
kuratu zuen arabiera; eta sozialismoa 
intelektual burges kumeen artean ofitu 
zen. 

Gabeziaren pausu hori ezagutzea 
normala da. Bai pertsonengan, bai he-
rrietan. 

Gakoa besterik da: gabeziaren me-
mentu hori gainditzea ala ez gainditzea. 

Horixe da gaurko gure postura. 
Txillardegi 




